
〈嬰也甚。甚猶深公徃必得死焉。劑貌辨曰。固非求生也。請必行。靜郭君不能止。止禁止也劑貌辨行至於齊。宣王聞之。藏怒以待之。藏懷劑貌辨見。〉

〈宣王曰。子靜郭君之所聽愛也。劑貌辨答曰。愛則有之。聽則無有。徒見愛耳。言則不見從也。王方為太子之時辨謂靜郭君曰。太子之不仁過𩒄涿〉

〈視若是者倍反𩒄涿。不仁之人也。過猶甚也。太子不仁甚於𩒄涿。視如此者倍反不循道理也。不若革太子。更立衛姬嬰兒校師。嬰兒㓜少之稱。衛〉

〈姬所生。校師其名也。威王之庶子也。勸靜郭君令廢太子更立校師為太子也。靜郭君泫一作汒而曰不可。吾弗忍為也。且靜郭君聽辨而為之也。〉

〈必無今日之患也。此為一也。言靜郭君聽辨之言。則無今日見逐之患也。此一不見聽也至於薛昭陽請以數倍之地易薛。辨又曰。必聽之。昭陽。楚〉

〈相也。求以倍地易薛之少。辨勸之可也。靜郭君曰。受薛於先王。雖惡於後王。吾獨謂先王何乎。先王。威王也。見慈於後王。先王其謂我乎。且先王之〉

〈廟在薛。吾豈可以先王之廟予楚乎。又不肯聽辨此為二也。二不見聽。宣王太息動於顔色曰。靜郭君之於寡人一至此乎。寡人少殊不知此動言〉

〈也。一猶乃也。少小故不知此也。客肯為寡人少來靜郭君乎。言猶可也。劑貌辨答曰敬諾。諾順靜郭君來。衣威王之服。冠其冠。帶其劒。宣王自迎靜〉

〈郭君於郊望之而泣。靜郭君至因請相之。請以為。相也。靜郭君辭不得已而受。受為相。十日謝病。彊辭。三日而聽。聽詐當是時也。靜郭君可謂能自〉

〈知人矣。知人。知劑貌辨也。能自知人。故非之弗為阻。阻止此劑貌辨之所以外生樂趨患難故也外棄其生命。樂解人之患徃見宣王不辟難之故〉

{{雙行註文|也。拂士〈孟子告子章。孟子曰。入則無法家拂士。出則無敵國外患者國恒亡。注。拂士。輔弼之賢士也。〉爪士〈詩祈〉

〈父予王之爪士。注。爪牙之士也。〉鼎士〈西漢書鄒陽傳。武力鼎士。𥚎服叢臺之下者一旦成市。師古曰。鼎士。舉鼎之士也。〉虎

士〈馬明叟實賓録魏許楮。容貌雄毅勇力絶人。漢末聚少年及宗族數千家共堅壁以禦𡨥。偽與賊和以牛與賊易食。賊來取牛。牛輙奔還。〉

〈楮乃出陳前一手逆曳牛尾。行百餘步賊衆驚。遂不敢取牛而走皆畏憚之。俄以衆歸太祖。太祖見而壯之曰。此吾樊噲也。拜都尉引入宿衛。諸從〉

〈褚俠客皆以為虎士〉猛士〈舊唐書吐蕃傳。髙宗儀鳳三年。召募關内河東及諸州驍勇以為猛士。不簡色役。亦有甞任文武官者。召入〉


〈殿庭賜宴。徃撃吐蕃。〉勁士〈荀子儒效篇。行法至堅。不以私欲亂所聞。如是則可謂勁士矣。〉得士〈史記闕文滑稽傳。東〉

